

一、賞析下文（請從背景、主旨、取材、謀篇、布局、修辭、練字造句等項分別加以說明）。（三十分）
    匹夫而為百世師，一言而為天下法，是皆有以參天地之化，關盛衰之運。其生也有自來，其逝也有所為。故申、呂自嶽降，傅說為列星，古今所傳，不可誣也。孟子曰：「我善養吾浩然之氣。」是氣也，寓於尋常之中，而塞乎天地之間。卒然遇之，則王公、失其貴，晉、楚失其富，良、平失其智，賁、育失其勇，儀、秦失其辯。是孰使之然哉？其必有不依形而立，不恃力而行，不待生而存，不隨死而亡者矣！故在天為星辰，在地為河岳，幽則為鬼神，而明則復為人。此理之常，無足怪者。 

    自東漢以來，道喪文弊，異端並起。歷唐貞觀、開元之盛，輔以房、杜、姚、宋而不能救。獨韓文公起布衣，談笑而麾之，天下靡然從公，復歸於正，蓋三百年於此矣。文起八代之衰，而道濟天下之溺。忠犯人主之怒，而勇奪三軍之帥。此豈非參天地，關盛衰，浩然而獨存者乎﹖ 

    蓋嘗論天人之辨，以謂人無所不至，惟天不容偽。智可以欺王公，不可以欺豚魚；力可以得天下，不可以得匹夫匹婦之心。故公之精誠，能開衡山之雲，而不能回憲宗之惑；能馴鱷魚之暴，而不能弭皇甫鎛、李逢吉之謗；能信於南海之民，廟食百世，而不能使其身一日安於朝廷之上。蓋公之所能者，天也；其所不能者，人也。 (蘇軾〈潮州韓文公廟碑〉節選)

二、請分析下列文句之大意並加以引申與賞析。（二十分）

(一)悟已往之不諫，知來者之可追；實迷途其未遠，覺今是而昨非。(陶淵明〈歸去來辭〉) 
(二)使我朝行汲，暮得水來歸。手為錯，足下無菲。愴愴履霜，中多蒺蔾。拔斷蒺蔾腸月中，愴欲悲。(〈孤兒行〉) 

三、作文：奪標（五十分）

我們生存在這個社會上，從出生、讀書、考試、求職、結婚，每個階段都像個競賽場。其中有歡笑，有悲哀；有成功，也有失敗，如何領略感受，每人也不同，請以「奪標」為題，提出個人的看法或體會。

